
Ovaj turistički vodič napisan je jednostavnim jezikom.
To znači da su riječi jasne za čitanje i razumijevanje.
Riječi koje nisu jasne za čitanje i razumijevanje 
podebljane su i napisano je šta znače.

U ovom turističkom vodiču možeš pročitati 
o zanimljivim mjestima u Mostaru.
Kada posjetiš Mostar 
ovaj turistički vodič može ti pomoći 
da odlučiš šta želiš vidjeti.

Ako su ti neke riječi teške
traži pomoć od druge osobe 
za čitanje ovog turističkog vodiča.

Dobrodošli u Mostar 

Mostar se nalazi u Bosni i Hercegovini. 
Najveći je i najvažniji grad u Hercegovini. 

Mostar je grad u koji dolazi mnogo turista.

Mostar je dobio ime po čuvarima mostova
koji su se zvali mostari.
Mostar je spoj tradicionalnog i novog.
Najpoznatija građevina u Mostaru
je Stari most.
Ispod Starog mosta teče rijeka Neretva.

Neretva je najhladnija rijeka u Evropi.
Ljeti je temperatura rijeke Neretve
od 8 do 12 stepeni.
Zimi je temperatura rijeke Neretve
od 4 do 8 stepeni.







Poznata mjesta

Kad si u Mostaru trebaš posjetiti

Stari most 

Stari most izgrađen je 1566. godine 
za vrijeme vladavine Turaka. 
Izgradio ga je Mimar Hajrudin.
Dužina Starog mosta je 30 metara.
Visina Starog mosta iznad Neretve 
je oko 24 metra.

Stari most srušen je
1993. godine tokom rata.
Ponovo je napravljen 2004. godine.
Od 2005. godine
je na listi svjetske baštine UNESCO-a.
Lista svjetske baštine UNESCO-a 
su prirodne i kulturne ljepote 
koje su važne i poznate za cijeli svijet. 

Stari most nalazi se u Starom Gradu.
Britanski magazin TimeOut 
2026. godine proglasio je Stari most
najljepšim mostom na svijetu.



Poznata mjesta

Kad si u Mostaru trebaš posjetiti

Stari Grad

Stari Grad poznat je po: 
uskim kamenim ulicama
 starim zanatskim dućanima i
 restoranima s tradicionalnom hranom.

Na izlazu iz Starog Grada 
nalazi se Ulica braće Fejića.
U njoj možeš kupiti tradicionalne suvenire.

Kriva ćuprija

Ćuprija je stari naziv za most.

Kriva ćuprija nalazi se
na rijeci Radobolji u Starom Gradu.
Kriva ćuprija napravljena je 
8 godina prije Starog mosta.
Prema izgledu Krive ćuprije 
izgrađen je Stari most.  



Poznata mjesta

Karađoz-begovu džamiju

Karađoz-begova džamija poznata je
po svojoj velikoj kupoli i visokoj munari.
Munara je visoki toranj u džamiji. 

Nalazi se u Ulici braće Fejića. 
Karađoz-begova džamija 
otvorena je za posjetu turista.

Koski Mehmed - pašinu džamiju

Koski Mehmed - pašina džamija nalazi se 
na obali rijeke Neretve blizu Starog mosta.
S vrha džamije možeš uživati 
u prekrasnom pogledu na Stari most 
i rijeku Neretvu. 

Kad si u Mostaru trebaš posjetiti



Poznata mjesta

Franjevačku crkvu - Crkva sv. Petra i Pavla

Franjevačka crkva - Crkva sv. Petra i Pavla
izgrađena je 1866. godine. 

Pored nje nalazi se franjevački samostan 
u kojem se nalazi velika biblioteka. 
U biblioteci se nalazi oko 60 000 knjiga.

Pored crkve je zvonik mira 
koji je visok 107 metara.
Možeš kupiti ulaznicu
i popeti se na vrh zvonika.
Sa vrha zvonika možeš vidjeti cijeli Mostar.
Ulaznica košta 6 KM.
Radno vrijeme je svaki dan
od 9 do 17 sati.

Kad si u Mostaru trebaš posjetiti



Poznata mjesta

Pravoslavnu crkvu Svete trojice

Pravoslavna crkva Svete trojice
izgrađena je 1873. godine.
Nalazi se u dijelu Mostara
koji se zove Bjelušine.
Crkva ima veliku kupolu 
i 3 visoka tornja s 3 različita sata.
Ti tornjevi predstavljaju 3 vjere: 

islam 
katolicizam  
pravoslavlje.

Iznad Pravoslavne crkve Svete trojice
nalazi se mala stara pravoslavna crkva.
Izgrađena je 1834. godine.
Ova je crkva najstarija 
kršćanska građevina u Mostaru. 

Kad si u Mostaru trebaš posjetiti



Poznata mjesta

Katedralu Marije Majke Crkve

Katedrala Marije Majke Crkve 
izgrađena je 1980. godine.
Katedrala je glavno mjesto
za okupljanje katolika u Mostaru.
Ovo je jedna od 4 katoličke katedrale 
u Bosni i Hercegovini. 

Partizansko groblje

Partizansko groblje izgrađeno je
1965. godine.
Projektirao ga je arhitekt 
Bogdan Bogdanović. 
Groblje ima više od 600 kamenih ploča 
s imenima poginulih boraca 
iz Drugog svjetskog rata.

Kad si u Mostaru trebaš posjetiti



Poznata mjesta

Trg Musala

Trg Musala nalazi se
u blizini Španskog trga.
Ovaj trg povezuje 
više važnih gradskih ulica.
Trg se nalazi uz rijeku Neretvu
blizu Starog Grada.

Na Trgu Musala nalazi se Gradska banja. 
Gradska banja izgrađena je1914. godine.
Tada je bila jedna od najmodernijih 
javnih kupatila na Balkanu.

Kad si u Mostaru trebaš posjetiti



Muzeji

Muzej Hercegovina

Muzej Hercegovina nalazi se
u blizini Starog Grada 
u Ulici Bajatova 4. 
Muzej je izgrađen 1950. godine.

Stalne izložbe u Muzeju su: 
kuća Džemala Bijedića
kuća Svetozara Ćorovića
dio za arheologiju.

Arheologija se bavi otkrivanjem 
starih stvari iz prošlosti.

Muzej Stari most
Interpretacijski centar.

Interpretacijski centar je mjesto za učenje 
i razgledavanje izložbi.

Život i kultura gradskog 
       i seoskog stanovništva Mostara i okoline. 

Cijena ulaznice u Muzej Hercegovina je 10 KM.
Cijena ulaznice u Muzej Stari most je 20 KM.
Radno vrijeme je svaki dan od 8 do 16 sati.



Muzeji

The Hub of  Fine Arts

The Hub of  Fine Arts 
je galerija moderne umjetnosti.
U njoj je izloženo 
više od 100 umjetničkih djela.
Radno vrijeme je od ponedjeljka do subote
od 10 do 18:30 sati.
Nedjeljom ne radi.
Cijena ulaznice za građane BiH je 10 KM.
Cijela ulaznice za turiste je 20 KM.
Cijena ulaznice za studente je 10 KM.
Za djecu do 7 godina ulaz je besplatan. 
Cijena ulaznice za penzionere je 5 KM.



Muzeji

Muslibegovića kuća 

Muslibegovića kuća sagrađena je 
prije više od 200 godina.
Nalazi se u Ulici Osmana Đikića.
Kuća je proglašena za nacionalni spomenik 
Bosne i Hercegovine.
Nacionalni spomenik je važno 
historijsko mjesto za državu.
Danas je ova kuća hotel i muzej.
Muslibegovića kuća otvorena je 
za turiste svaki dan od 11 do 17 sati.

Ćorovića kuća 

Ćorovića kuća izgrađena je
1874. godine.
Nalazi se u Ulici Maršala Tita 178.
U ovoj kući živjeli su
hercegovački pisac Svetozar Ćorović 
i hercegovački pjesnik Aleksa Šantić.
Danas je ova kuća muzej 
u kojem posjetitelji mogu vidjeti 
djela ovih književnika. 



Izletište u Mostaru

Fortica 

Fortica je brdo i izletište 
iznad Mostara.
Na Fortici možeš posjetiti:

vidikovac
planinski dom
restoran
prodavnicu suvenira.

Vidikovac je visoko mjesto s kojeg
možeš vidjeti čitav grad.

Možete probati:
zip line
veliku ljuljačku
planinarenje u stijenama.

Zip line je spuštanje niz čelični konop s
višeg mjesta na niže. 

Cijena ulaznice je 10 KM.
Radno vrijeme je svaki dan 
od 9 do 21 sat.



Izletišta oko Mostara

Pećina Vjetrenica je najveća 
i najpoznatija pećina 
u Bosni i Hercegovini.

Počitelj je mali historijski grad
u blizini Mostara.

Međugorje je najpoznatiji turistički 
i vjerski centar
Bosne i Hercegovine.



Izletišta oko Mostara

Radimlja je najpoznatije mjesto stećaka 
u Hercegovini.

Stećak je stari kameni 
nadgrobni spomenik.



Izletišta oko Mostara

Hutovo blato je park prirode 
u kojem živi veliki broj 
biljnih i životinjskih vrsta. 

Ruište je izletište u planini 
poznato za pješačenje
i uživanje u prirodi posebno zimi.

Blagaj je izletište u kojem se nalazi 
izvor rijeke Bune.
Blagaj je poznat 
po bogatoj i prelijepoj prirodi.



Izletišta oko Mostara

Kravice se nalaze na rijeci Trebižat 
i najveći su vodopadi u Hercegovini.



Mjesta za kupovinu

Suvenire možeš kupiti: 
na ulazima u Stari Grad 
u Starom Gradu 
u Ulici braće Fejića
na izletištu Fortica.

Namirnice možeš kupiti u:
Konzumu
Namexu
Bingu
Mercatoru.

Ako ti za kupovinu 
trebaju tržni centri 
možeš posjetiti Mepas Mall i Plazu.



Novac

Novac koji se koristi 
u Bosni i Hercegovini 
zove se konvertibilna marka.
Oznaka za konvertibilnu marku je KM.

Ako kod sebe imaš neki drugi novac
možeš ga zamijeniti 
u mjenjačnicama i bankama. 

Mjenjačnice se nalaze: 
na aerodromu
na autobuskoj stanici
na željezničkoj stanici
u trgovačkim centrima
na drugim mjestima. 

Većina mjenjačnica u Mostaru 
radi od 9 do 21 sat. 

Plaćati možeš novcem 
i bankovnom karticom.



Prijevoz

U Mostar možeš stići: 
avionom
vozom
autobusom 
autom.

U Mostaru za prijevoz možeš koristiti: 
gradski autobus
taksi.

Na autobusnim stanicama u gradu
možeš vidjeti kada voze autobusi.

Brojevi taksija:
Moj taxi - 1503
Halo taxi - 1506
Herc taxi - 1599.

Vožnju autobusom ili taksijem 
možeš platiti samo novcem.



Smještaj u Mostaru

U Mostaru smještaj možeš pronaći:
u hotelu
u hostelu

Hostel je smještaj s više kreveta 
u jednoj sobi.

u apartmanu i
stan na dan.

Hoteli u Mostaru su:
Hotel Mostar
Hotel Bristol
Hotel City
Hotel Mepas 
Hotel Pasha
Hotel Almira.



Hrana

U Mostaru možeš pronaći
veliki broj restorana 
s raznim vrstama hrane kao što su: 

pica
tjestenina
hamburger.

U Mostaru možeš pronaći i
tradicionalnu hranu Hercegovine.

Japrak je mala sarma 
umotana u svježi list raštike 
punjena mljevenim mesom i rižom.

Pura ili palenta je jelo 
od kuhanog kukuruznog brašna.

Raštika je zelena biljka 
koja se priprema kao čorba 
sa suhim mesom i krompirom.



Hrana

Sir iz mijeha je masni sir iz Hercegovine
koji ima jak miris i okus.

Pršut je suho svinjsko ili goveđe meso.

Hercegovački uštipci su prženo tijesto koje
se može jesti uz: 

suho meso
kajmak
sir.



Hrana

Baklava je slatki kolač od tankih kora 
s orasima preliven šećernim sokom. 

Ćupter je poslastica od ukuhanog soka 
od grožđa i brašna. 
Ćupter se naziva i
domaća gumena bombona.



Važni brojevi

Dežurne apoteke
Dežurna apoteka radi svaki dan 
i nakon 20 sati.

Lupriv plus
Stjepana Radića 37
Telefon: 00387 36 323 312

Gradska ljekarna
Stjepana Radića 76
Telefon: 00387 36 314 868

ZU Apoteka "Europharm"
Mostarskog bataljona b.b. (Korzo),
Telefon: 00387 36 580 280

LJZU Lupriv Pharm Mostar
Braće Fejića 50
Telefon: 00387 36 551 695

Policija - 122
Hitna medicinska pomoć - 124
Vatrogasci - 123



Važni brojevi

Autobuska stanica Mostar Istok 
Maršala Tita bb
Telefon: 00387 36 552 025

Autobusni kolodvor Mostar Zapad
Vukovarska bb
Telefon: 00387 36 348 680

Željeznička stanica
Trg Ivana Krndelja 1 
Telefon: 00387 36 515 637

Aerodrom Mostar
Ortiješ bb
Telefon: 00387 36 446 368

Turistička zajednica grada Mostara

U Turističkoj zajednici Grada Mostara
možeš dobiti više informacija 
o Mostaru.

Turistička zajednica Grada Mostara
Telefon: 00387 36 844 568
Adresa: Bulevar narodne revolucije 15

Turistički informativni centar
Telefon: 00387 36 580 275
Adresa: Rade Bitange 5 (Stari Grad)

Tekst vašeg odlomka

BOS Ovaj priručnik napisan je u saradnji s Turističkom zajednicom Grada Mostara

Lektura: Agencija za prevođenje Profis

	Za djecu do 7 godina ulaz je besplatan.
	Cijena ulaznice za penzionere je 5 KM.

	Muzeji
	Muslibegovića kuća
	Muslibegovića kuća sagrađena je
	prije više od 200 godina.
	Nalazi se u Ulici Osmana Đikića.

